
Аннотация: Shunday qilib, sanoat loyi faol gil mikroorganizmlari 

ishtirokidagi sanoat oqava suvlarini biosorbsion tozalashda sorbsiya materiali sifatida 

ishlatilishi mumkin.  

Energitika chiqindilaridan foydalanish ishlab chiqarish, sanoat va energetika 

komplekslarining bir nechta muammolarini hal qilishga imkon beradi: oqova suvlarni 

biologik tozalash jarayonini kuchaytirish, apparatlar tuzilishini o‘zgartirmasdan 

tozalangan suvning sifat ko‘rsatkichlarini oshirish; gil indeksining qiymatini 

pasaytirish va ikkilamchi cho‘kma idishidan keyin tutilgan ortiqcha muallaq 

moddalarni chiqarishning oldini olish; PP biologik tozalash shahobchasining iqtisodiy 

xarajatlarini kamaytirish; TES chiqindilarini samarali foydali ishga sarflashni amalga 

oshirish. 

Annotation: Thus, industrial sludge can be used as a sorption material in the 

biosorption treatment of industrial wastewater with the participation of activated 

sludge microorganisms.  

The use of energy waste makes it possible to solve several tasks of industrial and 

energy complexes: To intensify the process of biological wastewater treatment, 

increasing the quality of clarified water without changing the design of the apparatus; 

to reduce the value of the sludge index and prevent excessive removal of suspended 

solids after the secondary settling tank; to reduce the economic costs of the biological 

treatment plant PP; to carry out effective disposal of waste TPP 

Kalit so‘zlar: Sanoat shlami, biosorbsionli tozalash, ekspluatasion va fizik – 

kimyoviy, faol gil, mikroorganizm, gumin modda, ekstrakt, aerasiyalash, aerotenk, 

erigan kislorod ulushi (Industrial slurry, biosorption cleaning, exploitation and 

physico – chemical, active clay, microorganism, humus substance, extract, aeration, 

aerotenk, proportion of dissolved oxygen). 

 

Oxirgi yillarda sanoat korxonasining mahsulot ishlab chiqarish sohasini 

insoniyat tomonidan yanada rivojlantirish maqsadida, tabiiy boyliklarga ishlov berish 

o‘zlashtirish jarayoni natijasida, atrof muhit holatining o‘zgarishi va yer planetaning 

ekologik holatini salbiy tomonga o‘zgarishi bilan uzviy ravishda bog‘liqdir. Ishlab 

chiqarishni rivojlantirish natijasida ularning atrof muhitga atropogen ta’siridan tabiiy 

ekotizimni o‘zgarishi, biosferani ifloslanishi, tabiatni ekologik muvazonatini buzilishi 

va yer ostining to‘yinishi bilan yakunlanadi. Shu sababli hammasidan ko‘proq e’tiborni 

yer osti va yer usti boyliklarini tejashda yangi usul va uslublarni ishlab chiqarishga 

tadbiq qilish hamda rivojlantirishga zarurat tug‘ilib qolmoqda. 

Turli sohali sanoat korxonasi, atrof muhit ekologik holatining katta miqdordagi 

antropogen yuklamasiga kiradi, bulardan atrofga har xil turdagi zararli birikmalar 

hajmi va zaharliligi bo‘yicha kimyo sanoati yetakchi o‘rinlarni egallaydi. Kimyo 

sanoatining asosiy chiqindilariga kimyoviy birikmali oqova suvlar, gazlar, bug‘lar va 

changlar kiradi [5,6]. 

Barcha sohadagi sanoat korxonalari talab qiladigan suvlarning taxminan 25 

foizi, kimyo sanoati ulushiga to‘g‘ri keladi hamda shu turdagi sanoat korxonalari 

boshqa sohadagiga nisbatan 2 – 3 %  ga ko‘proq oqova suvlarni havzalarga tashlaydi 

[1]. Kimyo sanoatida 1 tonna mahsulotini ishlab chiqarishda taxminan 2000 – 3000 3m  

oqova suv hosil bo‘ladi [2].  

Bu turdagi oqova suvlarni tozalash darajasining kamchiligi, gidrosferani tabiiy 

balansining buzilishga sharoit yaratadi va atrof muhitning jiddiy zararlanishiga olib 

keladi 

Shu nuqtai nazardan har qanday sanoat korxonalarida xom ashyo va energetik 

resurslarni tejash, ikkilamchi material resursiga, birlamchi xom ashyoni almashtirish 

kerak bo‘lib qolmoqda. Shunga bog‘liq holda xom ashyo sifatida chiqindilarni ishlatish 

bo‘yicha zamonaviy texnologiya va katta miqdorda ishlab chiqarish quvvatiga ega 

bo‘lgan ishlab chiqaruvchining qiziqishlari va chiqindilarning potensial iste’molchilari 

namoyon bo‘ladi. Bunda birlamchi chiqindilar sifatida farqli ravishda ya’ni chiqindilar 

holati hisobga olinishi kerak, oldindan ular ishlov berishning aniq texnologiyasiga 

mo‘ljallanmagan, chunki shu va shu kabi chiqindilarni ishlab chiqarish sohasining har 

xil sohalarida ishlatish mumkin [3]. 

Suv havzalarining sanitar holatini yomonlashishi sababli kimyo ishlab chiqarish 

zavodining sanoat oqova suvlarini qayerga tashlash haqida masalalar ko‘proq dolzarb 

bo‘lib qolmoqda. Kimyo sanoatining ishlab chiqarish oqova suvlari bilan 

ifloslanishdan hovuzlarni sanitar himoyalash faqat keng doirali texnologiya va 

tashkiliy – texnik chora tadbirlarni o‘tkazish bilan amalga oshirish mumkin. Bu chora 

– tadbirlarni jamlamasi bo‘linishi mumkin emas, aks holda alohida tomonga so‘n’iy 

bo‘linishi, teskari holatda esa kimyo sanoati ishlab chiqarish oqova suvlarini qabul 

qilishda xizmat qiladigan suv havzalarini sanitar himoyalash muammolari qo‘lay hal 

etilmaydi [8]. 

Sanoat shlamining birinchi ko‘rsatkichi, faol gil bilan biologik tozalash kesimida 

oqova suvlarning tozalash samaradorligini 5КBE  22, ККE  bo‘yicha 25, ammoniy azot 

bo‘yicha 29, fosfat ioni bo‘yicha 33 foizga oshiradi. Sanoat shlami bilan oqova suvlarni 

biosorbsionli tozalashda oqova suvlar sifati ishlatilish va fizik – kimyoviy 

ko‘rsatkichlarining o‘zgarishi sodir bo‘ladi, ya’ni oqova suvlarning tozalash sifatini 

oshirishga olib keladi. 

Sanoat shlamining kimyoviy tarkibi asosan kalsiy karbonatni tashkil qiladi. 

Shunga qaramasdan, ya’ni shlamda og‘ir metallar ham mavjud, chiqindining xavfliligi 

beshinchi sinfga kiradi, ya’ni amalda xavfli emas, atrof muhit tabiatiga materialning 

zaharlilik ta’sir darajasi amalda zararli emas [9]. Ishlatiladigan shlamning kulligi 89   

0,5 ni tashkil qiladi.  

Issiqlik elektr shahobchasidagi shlam, namunadagi shlamning umumiy hajmini 

gumin moddalar miqdori 12 %  gacha ekanligi aniqlangan. Shlamda organik birikmalar 

mavjudligi gazli xromato – mass – spektrometr ulushi bilan ko‘rsatilgan. Laboratoriya 

sharoitida xromato – mass – spektrometrda tekshirish olib borildi.  

Namuna uchun hajmi 200 ml  li idish sanoat shlami bilan to‘ldiriladi, undan 

keyin 90 ml  li metil xlorid qo‘shiladi va uch kecha – kunduz tutib turildi. Muddati 

tugagandan keyin qabul qilingan namunadandan 2,5 ml  olindi, qo‘lay sharoitda 

bug‘lantirildi va qo‘shimcha 10 mkl  metil xlorid qo‘shiladi. Tahlilda 1 mkl  tanlab 

olingan namuna ishlatiladi. Aralashma tarkibini nazorat qilish maqsadida ishlatiladigan 

eritgich (60 ml ) uchun ekstraksiya bajarilishiga o‘xshash qilib olib boriladi.  

Tajriba quyidagi sharoitlarda olib boriladi: 1−DB  ustun, 30 m  0,25 – 0,25; 

tajriba vaqti 46 minut; termostat harorati 120 – 180 С0 , qizitish tezligi 6 min/0С , tutib 

turish 280 С0  da 20 minut; injektor harorati 280 С0 ; interfeys harorati 280 С0 ; oqim 

tezligi 1,0 ml ; hajm o‘zgarishi 50 – 500; ko‘chirish tezligi 1 s . 

Sanoat shlami chiqindiga kiradi, shuning uchun oqova suvlarni tozalash uchun 

sorbsionli material sifatida uni ishlatish istiqbollidir deb hisoblaymiz [4]. 

Sanoat oqova suvlarini biosorbsionli ishlov berish mexanizmini tekshirish uchun 

birinchi guruhdagi sanoat korxonasi oqova suvlarida modelli tekshirishi olib borildi, 

unda biologik tozalash inshooti aerotenk va ikkilamchi tindirgichlar takroran ishlatilib 

tajriba qurilmasi sifatida foydalanildi.  

Qurilmaning ishlash jarayoni quyidagini tashkil qiladi: birinchi guruh sanoat 

oqova suvlari namunasi aerotenkiga keladi, u yerda shu muhit havosi hisobiga 

pnevmatik aerasiyalash amalga oshiriladi. Aerotenkdagi erigan kislorod ulushi kamida 

2 – 4 3/ dmmg  ni tashkil qiladi. 

Sanoat oqova suvlarini tozalashda sifat ko‘rsatkichlarini tahliliy nazorati oqova 

suvlarni tozalashning soddalashgan usuliga mos ravishda olib boriladi, mikroskopik 

yo‘li bilan ularni faol gil holati baholanadi. Faol gil biosenoziga, sanoat shlamini 

qo‘shilgan ulushining salbiy ta’siri yo‘qligi aniqlangan. Mikroskopda ancha miqdorda 

flokul hosil qiluvchi bakteriyalar Zoogleoa  ramigera , kolovratka Rotaria  rotatoria  va 

mayda tukli infuzorlar Vorticella  campanula  mavjudligini ko‘rsatadi, ya’ni biologik 

oksidlashning samarali borishidan darak beradi [1, 11]. 

Xulosa o‘rnida shuni aytish mumkinki, faol gil mikroorganizmlari ishtirokida 

sanoat oqova suvlarini biosorbsionli tozalashda sorbsionli material sifatida sanoat 

shlamini ishlatish mumkin. Energetika sohasidagi chiqindilarni ishlatish, ishlab 

chiqarish – sanoat va energetika majmualarining bir nechta masalalarini hal etishga 

olib keladi va u quyidagilar: uskuna tuzilishini o‘zgarishsiz tinitilgan suvlarning sifat 

ko‘rsatkichini oshirib, oqova suvlarni biologik tozalash jarayonini jadalashtirish; gil 

indeksi qiymatini pasaytirish va ikkilamchi tindirgichdan keyingi muallaq moddalar 

ortiqcha kirishining oldini olish; sanoat korxonasining biologik tozalash shahobchasi 

iqtisodiy xarajatini qisqartirish; issiqlik elektr shahobchasi chiqindilarini samarali 

qayta ishlatishga o‘tkazish maqsadga muvofiq deb hisoblaymiz. 

